
SEMANA SA MARSO 11
Awit 68 ug Pag-ampo

Q Pagtuon sa Kongregasyon sa Bibliya:
jr kap. 6 13-18, kahon sa p. 74 (30 min.)

Q Teokratikanhong Tunghaan sa Ministeryo:
Pagbasa sa Bibliya: Marcos 13-16 (10 min.)
Num. 1: Marcos 14:22-42 (4 min. o ubos pa)
Num. 2: Unsa ang Kahulogan sa Memoryal?
—rs p. 257 {2—p. 258 1|1 (5 min.)

Num. 3: Unsay Girepresentahan sa mga Em-
blema sa Memoryal?—rs p. 258 12-3 (5 min.)

Q Tigom sa Pag-alagad:
Awit 109
10 min: Unsay Atong Makat-onan? Panaghis-
got. Ipabasa ang Mateo 10:7-10 ug Lucas 10:1-4.
Hisgoti kon sa unsang paagi kining mga teksto-
ha makatabang kanato sa ministeryo.
10 min: Mga Paagi sa Pagpalapad sa Imong
Ministeryo—Bahin 1. Panaghisgot nga ipasukad
sa Organisado, panid 111, parapo 1, hangtod sa
panid 112, parapo 2. Interbiyoha ang usa o duha
ka magmamantala nga mibalhin o nagtuon ug
laing pinulongan aron mapalapad ang ilang mi-
nisteryo. Unsang hagit ang kinahanglan nilang
buntogon? Sa unsang paagi gitabangan sila sa
ilang pamilya o sa kongregasyon? Unsang mga
panalangin ang ilang natagamtam?
10 min: “Pangandam sa Memoryal Uban ang
Malipayong Kasingkasing.” Pangutanag tubag.
Repasoha ang kahikayan sa kongregasyon alang
sa Memoryal. Ipahibalo ang kalamboan sa pag-
panagtag sa imbitasyon.
Awit 8 ug Pag-ampo

Pangandam sa Memoryal Uban
ang Malipayong Kasingkasing

1 Ang Memoryal sa Martes, Marso 26,
maoy maayo kaayong kahigayonan nga kita
magmaya sa gitagana sa Diyos aron kita ma-
luwas. (Isa. 61:10) Bisag wala pa ang maong
okasyon, makapangandam tag maayo kon
kita magmalipayon. Sa unsang paagi?

1. Unsang linaing kahigayonan ang atong mahi-
mo panahon sa Memoryal?

Alang sa Pilipinas

2 Pagpangandam sa Pagsaulog: Ang
Panihapon sa Ginoo maoy solemne ug
simple nga pagsaulog. Apan, kinahanglan
gihapon ning planohon daan aron walay
malimtang hinungdanong butang. (Prov.
21:5) Kinahanglang pilion ang oras ug da-
pit. Paneguroang husto ang mga emblema.
Ang tigomanan angayng hinloan ug anda-
mon. Kinahanglang mangandam pag-ayo
ang mamumulong, ug ang mga atendant ug
tigsilbi organisahon pag-ayo. Lagmit nahi-
mo na ang kadaghanan niini. Tungod kay
gipabilhan nato ang halad lukat, mangan-
dam ta pag-ayo niining sagradong okasyon.
—1 Ped. 1:8, 9.

3 Pag-andam sa Kasingkasing: Hinung-
danon usab nga andamon ang atong kasing-
kasing aron masabtan ang tinuod nga diwa
sa Memoryal. (Esd. 7:10) Busa, gahinan na-
tog panahon ang gieskedyul nga pagbasa sa
Bibliya alang sa Memoryal ug dayon palan-
dongon ang kataposang mga adlaw sa kina-
buhi ni Jesus sa yuta. Ang pagpamalandong
sa pagsakripisyo ni Jesus motukmod kanato
sa pagsundog kaniya.—Gal. 2:20.

4 Ang kamatayon ni Jesus magbindikar sa
pagkasoberano ni Jehova ug magpahigawas
kanato sa sala ug kamatayon. (1 Juan 2:2)
Pinaagi niini, mabatonan nato ang pakigda-
it sa Diyos ug kinabuhing walay kataposan.
(Col. 1:21, 22) Kini motabang usab nato nga
magmadeterminado sa pagkinabuhi suma-
la sa atong pagpahinungod kang Jehova ug
magpabiling lig-on ingong mga tinun-an ni
Kristo. (Mat. 16:24) Samtang mangandam
ug motambong sa umaabot nga Memoryal,
hinaot nga ikaw mas magmalipayon!

2. Nganong mangandam ta sa pagsaulog sa Me-
moryal?

3. Unsaon nato pag-andam ang atong kasingka-
sing alang sa Panihapon sa Ginoo?

4. Unsang kaayohan sa halad lukat ang makaha-
tag kanimog tumang kalipay?

SEMANA SA MARSO 18
Awit 120 ug Pag-ampo

Q Pagtuon sa Kongregasyon sa Bibliya:
jr kap. 6 119-24, kahon sa p. 78 (30 min.)

Q Teokratikanhong Tunghaan sa
Ministeryo:
Pagbasa sa Bibliya: Lucas 1-3 (10 min.)
Num. 1: Lucas 1:24-45 (4 min. o ubos pa)
Num. 2: Kinsay Angayng Makig-ambit sa
mga Emblema sa Panihapon sa Ginoo?
—rs p. 259 12-3 (5 min.)
Num. 3: Unsa ka Subsob Angayng Saulo-
gon ang Memoryal, ug Kanus-a?—rs p. 260
f1-2 (5 min.)

Q Tigom sa Pag-alagad:
Awit 118
12 min: “Abiabiha Sila!” Pangutanag tubag.
Ipapasundayag ang duha ka bahin nga pre-
sentasyon diin abiabihon sa magmamantala
ang usa ka bisita ug dayon, human sa progra-
ma, hikayon sa magmamantala ang pagduaw
kaniya aron padayong halingon ang interes.
18 min: “Kon Unsaon Paggamit ang Kinsay
Nagabuhat sa Kabubut-on ni Jehova Karon?”
Pangutanag tubag. Ipapasundayag ang pito ka
minutong presentasyon diin hisgotan sa usa ka
magmamantala ang usa sa mga leksiyon niini
uban sa iyang Bible study.
Awit 20 ug Pag-ampo

Abiabiha Sila!

1 Ang tinuig nga pagsaulog sa Memoryal
usa gayod ka maayong higayon nga ikaw
makahatag ug pamatuod. Tagda kini: Ka-
rong tuiga, kapig napulo ka milyong bisita
ang gidahom nga motambong sa Memot-
yal ug makadungog bahin sa duha ka kina-
dak-ang gugma nga gipasundayag pinaagi
sa halad lukat. (Juan 3:16; 15:13) Masay-
ran nila ang mga panalangin nga ilang ma-
batonan tungod sa maong gasa ni Jehova.

1. Unsa ang labing maayong higayon nga
kita makahatag ug pamatuod, ug ngano?

(Isa. 65:21-23) Apan dili ra ang mamumu-
long ang makahatag ug pamatuod sa ma-
ong okasyon. Mahimo usab kini sa tanang
manambong pinaagi sa pag-abiabi sa mga
bisita.—Roma 15:7.

2 Inay mangita lang kag kalingkoran ug
maghulat sa pagsugod sa programa, di ba
mas maayo nga ilailahon kadtong anaa sa
duol nimo? Ang mga bisita basin gikulba-
an ug wala masayod kon unsay himoon pa-
nahon sa programa. Ang mainiton natong
pahiyom ug pagtimbaya makaparelaks nila.
Aron masayran kon kinsay mitambong kay
nakadawat ug imbitasyon, tingali pangu-
tan-on nimo siya kon una ba kining higa-
yon nga siya mitambong sa atong tigom
o kon may kaila ba siya sa kongregasyon. Ti-
ngali dapiton nimo siya sa pagtapad nimo
aron duna siyay matamdan nga Bibliya ug
songbok. Kon sa Kingdom Hall mo nagsau-
log, tingali isuroy nimo siya kadiyot niini.
Human sa pakigpulong, gahinig panahon
ang pagtubag sa iyang mga pangutana. Kon
nagdali mo kay may laing kongregasyon
nga mosunod ninyo, tingali ingnon nimo
siya: “Gusto nakong madunggan kon un-
say imong ikasulti bahin sa programa. Pu-
wede bang makuha nako ang imong adres
ug contact number?” Dayon pakigsabot nga
duawon nimo siya sa laing adlaw. Ang mga
ansiyano kinahanglang alisto sa pagdasig
sa di-aktibong mga magmamantala nga mi-
tambong.

3 Alang sa daghang bisita, mao unya kini
ang unang higayon nga ilang masaksihan
ang kalipay, pakigdait, ug panaghiusa sa ka-
tawhan sa Diyos. (Sal. 29:11; Isa. 11:6-9; 65:
13, 14) Unsa kahay impresyon nga magpabi-
lin sa ilang hunahuna? Nagdepende kini sa
atong inisyatibo sa pag-abiabi kanila.

2. Saunsang paagi kita mainitong makaabia-
bi sa mga bisita?

3. Nganong hinungdanon nga kita magpaki-
tag inisyatibo sa pag-abiabi sa mga bisita pa-
nahon sa Memoryal?

Kon Unsaon Paggamit ang Kinsay Nagabuhat
sa Kabubut-on ni Jehova Karon?

Bag-ong Brosyur nga Gidisenyo Aron Giyahan ang
mga Bible Study Ngadto sa Organisasyon

! Nasulayan na ba nimo paggamit ang
bag-ong brosyur nga Kinsay Nagabuhat
sa Kabubut-on ni Jehova Karon? Ang ka-
tuyoan niini maoy aron (1) masinati ang
mga estudyante sa Bibliya kon kinsa Kita,
(2) masayod sila sa atong mga buluha-
ton, ug (3) makita nila kon sa unsang paa-
ginagalihok ang atong organisasyon. Ang
brosyur nga Kabubut-on ni Jehova adunay
usa ra ka panid nga mga leksiyon nga dali
rang makobrehan sa lima ngadto sa napu-
lo ka minuto human sa matag pagtuon.

2 Ang Pagkadisenyo Niini: Kini nga
brosyur gibahin sa tulo ka seksiyon, nga
ang matag usa niini naghisgot sa lainla-
ing aspekto bahin sa organisasyon ni Je-
hova. Ang ulohan sa tanang 28 ka lek-
siyon gipresentar ingong pangutana, ug
ang bagag letrang mga sub-ulohan sunod
niini nagtubag sa maong pangutana. Ang
mga hulagway sa kapig S0 ka nasod may
mga kapsiyon nga nagpakitang internas-
yonal ang atong buluhaton. May mga lek-
siyon diin makita ang mga kahon nga
“Pagsusig Dugang,” nga may mga awhag
nga imong ikasugyot sa imong estudyan-
te nga buhaton.

3 Kon Unsaon Nimo Kini Paggamit:
Una, ipakita ang pangutana nga maoy
ulohan sa leksiyon. Dayon, samtang in-
yong basahon ang leksiyon, ipasiugda
ang bagag letrang mga sub-ulohan. Sa ka-
taposan, tubaga ang repasong mga pa-
ngutana sa kinaubsan sa panid. Mahi-

1. Unsa ang tulo ka katuyoan sa brosyur nga
Kabubut-on ni Jehova?

2. Unsa ang pagkadisenyo niini nga brosyur?
3. Unsaon nato paggamit ang brosyur nga Ka-
bubut-on ni Jehova?

mong hutdon nimo pagbasa ang leksiyon
o tagsatagsaon pagbasa ug paghisgot ang
mga seksiyon niini. Depende na nimo
kon unsang gisitar nga teksto ang basa-
hon. Ayaw kalimti paghisgot ang mga hu-
lagway ug ang mga kahon nga “Pagsusig
Dugang.” Sagad, ang mga leksiyon his-
gotan nga sunodsunod. Pero, puwede ni-
mong unahon ang ubang mga leksiyon
nga buot nimong ipasiugda sa estudyan-
te. Pananglitan, kon may umaabot nga
asembliya o kombensiyon, puwede kang
moderetso sa leksiyon 11.

4 Kon may Bible study ta, ato siyang ta-
bangan nga mailhan ang atong langit-
nong Amahan. Apan, kinahanglan usab
nato siyang tudloan bahin sa organisas-
yon ni Jehova. (Prov. 6:20) Malipayon ga-
yod kita nga duna tay bag-ong galamiton
nga makatabang nato niini!

4. Nganong malipayon ka nga ikaw nakaba-
ton niining bag-ong galamiton?

Atong Ministeryo sa Gingharian, Marso 2013



SEMANA SA MARSO 25
Awit 76 ug Pag-ampo

Q Pagtuon sa Kongregasyon sa Bibliya:
jr kap. 7 11-6 (30 min.)

0 Teokratikanhong Tunghaan sa
Ministeryo:
Pagbasa sa Bibliya: Lucas 4-6 (10 min.)
Num. 1: Lucas 4:22-39 (4 min. o ubos pa)
Num. 2: Diin Gikan ang Nagkalainlaing Rasa?
—rs p. 352 2—p. 353 {1 (5 min.)
Num. 3: Unsay Pamatuod nga si Jesus Naban-
haw?—1 Cor. 15:3-7 (5 min.)

Q Tigom sa Pag-alagad:
Awit 111

5 min: Pagsugod ug Pagtuon sa Bibliya sa
Unang Sabado. Gamit ang sampol nga presen-
tasyon sa panid 8, ipapasundayag kon unsaon
pagsugod ug pagtuon sa Bibliya sa unang Saba-
do sa Abril. Dasiga ang tanan nga makigbahin
sa ministeryo.

25 min: “Kon Unsaon Paggamit ang Maayong
Balita Gikan sa Diyos!” Pangutanag tubag. Sa
dihang hisgotan ang parapo 6, ipapasundayag
ang duha ka presentasyon.

Awit 97 ug Pag-ampo

Kon Unsaon Paggamit ang Maayong Balita

Gikan sa Diyos!

Bag-ong Brosyur nga Gidisenyo Aron Motabang Nato
sa Pagbalikduaw ug Pagsugod ug mga Bible Study

! Niadtong milabayng “Ampingi ang
Imong Kasingkasing!” nga Distritong
Kombensiyon, nalipay ta sa pagkadawat
sa bag-ong brosyur nga motabang nato sa
pagbalikduaw ug pagsugod ug mga Bible
study. Ang Maayong Balita Gikan sa Diyos!
nga brosyur mugbog mga leksiyon, nga
susama sa gipulihan niini nga brosyur nga
Gikinahanglan. Busa epektibo kaayo ni sa
pagsugod ug mga Bible study. Samtang
ang brosyur nga Gikinahanglan naghisgot
sa Kristohanong mga kinahanglanon nga
mahimong lisod dawaton sa bag-ong nag-
Bible study, gipasiugda niining bag-o nga
brosyur ang maayong balita nga anaa sa
Bibliya.—Buh. 15:35.

2 Nganong kini gipatik? Ang mga igso-
on sa tibuok kalibotan naghangyo ug sim-
pleng basahon nga makadani sa mga tawo

1. Unsang bag-ong giluwatan nga brosyur sa
“Ampingi ang Imong Kasingkasing!” nga Dis-
tritong Kombensiyon ang gidisenyo sa pagta-
bang nato sa pagbalikduaw ug pagsugod ug
Bible study?

2. Nganong gipatik ang brosyur nga Maayong
Balita?

sa kamatuoran ug magamit ingong tu-
lay sa pagtuon sa librong Gitudlo sa Bibli-
ya, ang atong pangunang galamiton sa
pag-Bible study. Ang mga tawo nga dili
gustong mobasa ug libro sagad mosugot
nga magtuon sa Bibliya kon brosyur ang
gamiton. Dugang pa, ang brosyur mas da-
ling hubaron ngadto sa daghang pinulo-
ngan.



3 Ang Pagkadisenyo Niini: Daghan sa
atong tun-anang mga publikasyon ang gi-
patik aron mabasa ug masabtan sa tawo
ang kamatuoran bisag walay tabang. Lahi
kini nga publikasyon. Gipatik kini ingong
giya sa pagtuon sa Bibliya uban sa usa ka
magtutudlo. Busa, kon itanyag kini, labing
maayong hisgotan ang usa o duha ka pa-
rapo niini. Mugbo ang mga parapo niini,
busa mahuman dayon kini bisag hisgotan
diha lang sa pultahan o sa negosyohanan.
Bisan tuod maayong magsugod sa leksi-
yon 1, puwede tang magsugod ug Bible
study sa bisan asa nga leksiyon niini nga
brosyur.

4 Sa daghan natong publikasyon, ang
mga tubag sa mga pangutana makita diha
sa mga parapo. Apan, niini nga brosyur
ang mga tubag makita lang diha sa Bibli-
ya. Ang kadaghanan gustong magtuon ug
Bibliya inay sa atong mga basahon. Busa,
halos walay usa sa gisitar nga mga teks-
to ang gikutlo. Kini basahon mismo diha
sa Bibliya aron makita sa mga estudyan-
te nga ang ilang gitun-an gikan sa Diyos.
—Isa. 54:13.

5 Wala ipatin-aw niini nga brosyur ang
tanang teksto. Ngano? Gituyo ni aron
dasigon ang estudyante sa pagpanguta-
na ug magamit usab sa magtutudlo ang
iyvang katakos sa pagpanudlo. Busa, ki-
nahanglang mangandam pag-ayo sa ma-
tag pagtuon. Pahinumdom: Ayaw pag-
sulti ug daghan. Gusto tang mopatin-aw
sa mga teksto, apan mas magmalampo-
son ta kon dasigon nato ang estudyan-
te sa pagkomento kon unsay iyang na-
sabtan niini. Pinaagi sa mataktikanhong
paggamit ug mga pangutana, mataba-
ngan nato siya sa pagpangatarongan kon

3. Nganong lahi kini nga brosyur sa uban na-
tong tun-anang mga publikasyon?

4. Sa unsang paagi kini nga brosyur mota-
bang nato sa pagtudlo gikan mismo sa Bib-
liya?

5. Nganong kinahanglang mangandam pag-
ayo ang magtutudlo sa matag pagtuon?

unsay iyang nasabtan sa matag teksto.
—Buh. 17:2.

6 Sama sa ubang mga publikasyon nga
gigamit sa pagtuon sa Bibliya, mahimong
itanyag kini nga brosyur sa bisan unsang
panahon, bisan unsa pay tanyag nga lite-
ratura nianang bulana. Daghan ang gana-
hang mogamit sa direktang paagi sa pag-
sugod ug Bible study diha sa pultahan.
Dugang pa, sumala sa gihisgotan sa distri-
tong kombensiyon, kon gamiton kini sa
pagbalikduaw niadtong nagpakitag inte-
res, mahimong magmalamposon gayod
ang pagbalikduaw.—Tan-awa ang mga ka-
hon sa panid 5-7.

’ Kon Unsaon Pagdumala ang Pagtu-
on: Makasugod ta sa paghisgot pinaagi
sa pagbasa sa ginumerohan nga bagag le-
trang mga pangutana. Dayon, basaha ang
mga parapo ug ang pinahandag nga (mga)
teksto. Paggamit ug mataktikanhong mga
pangutana aron masabtan sa tagbalay ang

6. Unsaon nato paggamit ang brosyur (a) kon
ang mga tawo maduhaduhaon sa Diyos ug sa
Bibliya? (b) sa dihang mamalaybalay? (c) sa
pagsugod ug Bible study sa direktang paagi?
(d) sa dihang magbalikduaw?

7. Unsaon nimo pagdumalag Bible study gi-
namit ang brosyur?

Kon ang mga Tawo Maduhaduha-
on sa Diyos ug sa Bibliya:

® Sa pipila ka dapit, kon hisgotan ang
“Diyos” ug “Bibliya,” dili na makig-
estorya ang mga tawo. Busa, maayong
hisgotan sa unang pagduaw ang to-
piko nga interesado ang mga tawo,
sama sa maayong panggobyerno, prak-
tikal nga mga tabang alang sa pamilya,
ug kon unsay anaa sa umaabot. Tingali
ayha pa gamiton ang brosyur nga Ma-
ayong Balita human sa pipila ka pag-
duaw aron hisgotan kon giunsa nato
pagkasayod nga naglungtad ang Diyos
ug nganong makasalig ta sa Bibliya.



mga teksto. Sa dili pa mobalhin sa sunod
nga seksiyon, isukna sa tagbalay ang ginu-
merohan nga pangutana aron matino kon
siya ba nakasabot. Sa unang mga duaw,
labing maayo nga usa lang ka panguta-
na ang hisgotan. Sa ngadtongadto, tinga-
li mapatas-an nato ang panaghisgot hang-
tod mahuman ang tibuok leksiyon.

8 Ang gisitar nga mga teksto nga may gi-
ingong “basaha” sagad mao gayod ang tu-
bag sa ginumerohan nga mga panguta-
na. Sa dihang hisgotan ang usa ka teksto,
ayaw pag-ingon, “Misulat si apostol Pab-

8. Sa unsang paagi hisgotan nato ang mga
teksto, ug ngano?

Sa Dihang Mamalaybalay:

® “Kami miduaw aron hisgotan kon un-
say gitagana sa Diyos nga kaugmaon
alang sa katawhan. Sa imong tan-aw,
hupayon ba kaha sa Diyos ang atong
mga pag-antos? [Patubaga.] Gipakita ni-
ini nga brosyur kon asa makita sa Bibliya
ang tubag niini. [lItunol kaniya ang bros-
yur, ug basaha ang unang parapo sa lek-
siyon 1, ug ang Jeremias 29:11.] Sumala
dinhi, gusto ba sa Diyos nga duna tay
maayong kaugmaon? [Patubaga.] Kon
gusto nimo, imo na ni nga kopya. Sa su-
nod, hisgotan nato ang ikaduhang pa-
rapo aron makita nato sa Bibliya ang
tubag niining pangutanaha: ‘Unsay bu-
haton sa Diyos aron ang katawhan dili
na mag-antos?’” Kon ang tagbalay duna
pay panahon sa unang pagduaw, mahi-
mong ipadayon pagbasa ug paghisgot
ang ikaduhang parapo ug ang tulo ka
teksto niini. Ingna siya nga mobalik ka
aron hisgotan ang ikaduhang panguta-
na niini nga leksiyon.

® “Daghang tawo ang mag-ampo, ila-
bina kon sila may mga problema. Pirme
ka bang mag-ampo? [Patubaga.] Sa
imong hunahuna, patalinghogan ba sa
Diyos ang tanang pag-ampo, o may

lo” o, “Matikdi ang gitagna ni Jeremias.”
Basin hunahunaon sa tagbalay nga ang
atong gibasa maoy pulong lang sa mga
tawo. Mas maayong moingon, “Ang Pu-
long sa Diyos nag-ingon” o, “Matikdi ang
gitagna sa Bibliya.”

? Basahon ba nato ang tanang gisitar
nga teksto o ang mga teksto lang nga may
giingong “basaha”? Depende kana sa ka-
himtang. Wala ibutang ang gisitar nga
mga teksto aron lang ipakita kon asa ma-
basa sa Bibliya ang usa ka puntong gihis-
gotan. Ang matag teksto may impormas-

9. Kinahanglan bang basahon ang tanang gi-
sitar nga mga teksto panahon sa pagtuon?

pag-ampo nga dili niya dunggon? [Patu-
baga.] Duna koy brosyur nga nagpakita
sa tubag sa Bibliya nianang pangutana-
ha. [ltunol kaniya ang usa ka kopya, ug
hisgoti ang unang parapo sa leksiyon 12
ug ang ipabasang mga teksto.] Di ba
makapalipay nga ang Diyos andam ma-
mati kanato? Apan aron dunggon ang
atong pag-ampo, kinahanglan bug-os
tang makaila sa Diyos. [Paklia ang leksi-
yon 2 ug ipakita ang mga sub-ulohan.]
Kon gusto nimo, ibilin nako ning brosyu-
ra, ug sa sunod, basahon nato ang mga
tubag niining mga pangutanaha.”

® “Daghang tawo ang nabalaka kon
unsay dangatan sa kalibotan. Sa imong
tan-aw, moarang-arang pa ba ang ka-
himtang? [Patubaga.] Daghang tawo
ang nahibulong nga makita diay sa Bib-
liya ang maayong balita nga makahatag
kanatog paglaom. Ania ang pipila ka pa-
ngutana nga gitubag sa Bibliya.” Hatagi
siyag brosyur, ug papilia siyag panguta-
na diha sa hapin sa likod. Dayon paklia
ang maong leksiyon, ug ipasundayag
ang pagtuon. Ingna siya nga mobalik ka
aron hisgotan ang sunod nga pangutana
diha sa maong leksiyon.



yon nga angayng tagdon. Apan sa ubang
kahimtang, ang mga teksto nga may gii-
ngong “basaha” mao ray basahon kon ang
estudyante kulang ug panahon, interes,
o maglisod ug basa.

10 Kon Kanus-a Ibalhin ang Pagtuon
Ngadto sa Gitudlo sa Bibliya: Human sa
pipila ka panaghisgot ug sa dihang regu-
lar na ang atong Bible study, mahimo na-
tong ibalhin ang pagtuon sa librong Gi-
tudlo sa Bibliya o ipadayon diha sa brosyur
nga Maayong Balita hangtod nga mata-
pos kini. Depende sa magmamantala kon
kanus-a niya kini ibalhin. Kon ibalhin na
sa librong Gitudlo sa Bibliya, magsugod
ba gyod ta sa sinugdanan? Walay instruk-
siyon niini. Magkalahi ang matag tawo.
Apan, ang kadaghanang estudyante ma-
kabenepisyo kon tun-an pag-usab ang sa-
mang ulohan sa detalyadong paagi diha sa
librong Gitudlo sa Bibliya.

10. Kanus-a nato puwedeng ibalhin ang pag-
tuon ngadto sa librong Gitudlo sa Bibliya?

Sulayi ang Direktang Paagi:

® “Mianhi ko aron ipakita nimo ang
usa ka bag-ong paagi sa pagtuon sa
Bibliya. Kini nga brosyur dunay 15 ka
leksiyon nga nagpakita sa tubag sa
Bibliya niining mga pangutanaha. [Ipa-
kita kaniya ang hapin sa atubangan ug
sa likod.] Nakasulay ka na bag pagtu-
on sa Bibliya? [Patubaga.] Akong ipaki-
ta nimo nga sayon rang tun-an kini nga
mga leksiyon. [Hisgoti ang unang para-
po sa pangutana 3 sa leksiyon 3, ug
basaha ang Pinadayag 21:4, 5. Kon
haom, hisgoti ang sunod nga para-
po ug mga teksto nga ipabasa.] Kon
gusto ka, ibilin nako ning brosyura. Gi-
dasig ka namo nga sulayan nimo ni
nga paagi sa pagtuon bisag kas-a lang.
Kon gusto nimo, puwede ni nimong
ipadayon. Sa sunod, hisgotan nato ang
unang leksiyon. Mubo ra kaayo ni.”

Gamita Kini sa Pagbalikduaw:

® Dihang mobalikduaw sa nagpaki-
tag interes, tingali moingon ta: “Nali-
pay kong nakaduaw nimo pag-usab.
Gidad-an ta ka ning brosyura nga nag-
pakita sa tubag sa Bibliya sa daghang
makapainteres nga pangutana. [ltunol
kaniya ang brosyur, ug ipatan-aw ang
hapin sa likod.] Asa niini ang nakapain-
teres nimo? [Patubaga. Dayon paklia
ang iyang napili.] Akong ipakita nimo
kon unsaon ni paggamit aron makita
ang tubag sa Bibliya.” Hisgoti ang usa
o duha ka parapo ug ang mga teksto
nga ipabasa. Di ba sayon ra kaayong
magsugod ug Bible study? lhatag ang
brosyur ngadto sa tagbalay, ug ingna
nga mobalik ka. Kon mahuman na nin-
yo ang leksiyon, mahimong hisgotan
ninyo ang laing leksiyon nga iyang na-
pili o kaha magsugod sa sinugdanan sa
brosyur.

11 Sa kalibotan diin tagsa rang madu-
ngog ang maayong balita, pribilehiyo
gayod nato ang pagmantala sa labing ma-
ayong balita—nga nagmando na ang Ging-
harian sa Diyos ug ipahinabo niini ang
bag-ong kalibotan diin magpuyo ang pag-
kamatarong! (Mat. 24:14; 2 Ped. 3:13) Ma-
saligon tang daghan sa makadungog nii-
ni nga mensahe ang mouyon niining mga
pulonga: “Pagkatahom ibabaw sa kabuki-
ran sa mga tiil sa usa nga nagdalag maa-
yong balita, ang usa nga nagmantalag pa-
kigdait, ang usa nga nagdalag maayong
balita sa butang nga mas maayo, ang usa
nga nagmantalag kaluwasan, ang usa nga
nag-ingon ngadto sa Zion: ‘Ang imong
Diyos nahimong hari!”” (Isa. 52:7) Hinaot
nga gamiton nato ning bag-ong brosyur sa
pagdala sa maayong balita sa mga giuhaw
sa espirituwal diha sa atong teritoryo!

11. Nganong gamiton nato kining bag-ong
brosyur?



SEMANA SA ABRIL1
Awit 38 ug Pag-ampo

QO Pagtuon sa Kongregasyon sa Bibliya:
jr kap. 7 17-13 (30 min.)

0 Teokratikanhong Tunghaan sa Ministeryo:
Pagbasa sa Bibliya: Lucas 7-9 (10 min.)
Num. 1: Lucas 7:18-35 (4 min. o ubos pa)
Num. 2: Unsang Bag-ong Nasod ang Natukod
sa Pentekostes, ug Unsay Katuyoan Niana?—Gal.
6:16; 1 Ped. 2:9 (5 min.)
Num. 3: Diin Kuhaa ni Cain ang lyang Asawa?
—w10 9/1 p. 25 dugang katin-awan sa rs p. 353
f2-4 (5 min.)

Q0 Tigom sa Pag-alagad:
Awit 113
10 min: Mga Sugyot sa Pagtanyag sa mga Ma-
gasin sa Abril. Panaghisgot. Hisgoti sa 30-60 se-
gundos kon nganong ang mga magasin makapa-
interes sa mga tawo sa teritoryo. Dayon, ginamit
ang ulohan sa hapin sa Bantayanang Torre, pasug-
yota ang mamiminaw ug makapainteres nga pa-
ngutana nga isukna ug kon unsay teksto nga basa-
hon. Himoa usab kana sa Pagmata! ug sa usa pa ka
artikulo sa bisan haing magasin kon may oras pa.
Ipapasundayag kon unsaon pagtanyag ang matag
magasin.
10 min: Lokal nga mga panginahanglan.
10 min: Gamitag Maayo ang 2013 Tinuig nga
Basahon. Panaghisgot. Repasoha ang “Sulat Gikan
sa Nagamandong Lawas.” Pagpili daan ug moasoy
sa usa ka makapadasig nga kasinatian gikan sa Ti-
nuig nga Basahon. Pakomentoha ang mga mami-
minaw kon unsay talagsaon diha sa taho sa tibuok
kalibotan. Taposa kini pinaagi sa pagdasig sa tanan
nga basahon ang tibuok Tinuig nga Basahon.
Awit 75 ug Pag-ampo

Pahibalo

B Tanyag sa Marso ug Abril: Ang Bantayanang Tor-
re ug Pagmata! Dihang magbalikduaw, itanyag ang lib-
rong Gitudlo sa Bibliya o ang brosyur nga Pamati sa
Diyos ug Mabuhi Ka sa Walay Kataposan, ug paning-
kamoting makasugod ug pagtuon sa Bibliya. Mayo ug
Hunyo: Mahimong itanyag sa mga magmamantala
ang usa niini nga mga tract: Si Jehova—Kinsa ba Siya?,
Kinsa Gayod ang Nagamando sa Kalibotan?, Kon Nga-
nong Ikaw Makasalig sa Bibliya, o Gusto Ka Bang Mahi-
balo sa Kamatuoran? Kon interesado ang tagbalay, ipa-
sundayag ang Bible study ginamit ang librong Gitudlo
sa Bibliya o ang brosyur nga Pamati sa Diyos ug Mabu-
hi Ka sa Walay Kataposan.

B Ang Memoryal saulogon sa Martes, Marso 26, 2013.
Kon may tigom ang inyong kongregasyon nianang ad-
lawa, kini ibalhin sa laing adlaw nianang semanaha.

Kon kinahanglang ikanselar ang Tigom sa Pag-alagad,
ang koordinetor sa lawas sa mga ansiyano maghimog
kausaban sa eskedyul aron ang mga bahin nga mapada-
pat sa inyong kongregasyon mahisgotan nianang bula-
na. Ang mga kongregasyon nga dunay duaw sa mag-
tatan-aw sa sirkito kinahanglang magbalhin sa ilang
tigom nga sagad gihimo sa Martes sa gabii ngadto sa la-
ing adlaw panahon sa duaw.

Sampol nga mga Presentasyon

Sa Pagsugod ug Pagtuon sa Bibliya
sa Unang Sabado sa Abril

“Nagdasig mi sa mga tawo sa pagbasa sa Bib-
liya. Pero para sa daghan, lisod kono sabton ang
Bibliya. Ingon ana ba sab imong hunahuna? [Pa-
tubaga.] Matikdi kon unsay giingon dinhi.” Ipaki-
ta ang hapin sa likod sa Abril 1 nga Bantayanang
Torre, ug hisgoti ang impormasyon ubos sa unang
pangutana ug ang usa sa gisitar nga teksto. Itan-
yag ang magasin, ug pakigsabot nga mobalik ka
aron hisgotan ang sunod nga pangutana.

£ .
anBANTAYANANG TORRE Abril 1

NAGAPAHAYAG SA GINGHARIAN NI JEHOVA

“Ang tanan namong naestorya duna gyoy mga
problema. Maong nakapangutana ang uban kon
unsa gyoy kahulogan sa kinabuhi. Sa imong hu-
nahuna, unsa ang usa sa kinadak-ang babag sa ka-
lipay karon? [Patubaga.] Gisaad sa Bibliya nga sa
di madugay hanawon sa Diyos ang tanan natong
problema karon. [Basaha ang Pinadayag 21:4.] Ki-
ning magasina naghisgot kon unsay atong kaug-
maon ug kon sa unsang paagi nato makaplagan
karon ang tinuod nga kahulogan sa kinabuhi.”

Pagmata! Abril

“Kaylap karon ang kapintasan sulod sa pamil-
ya. Matod sa uban, tungod kono ni sa kultura sa
tawo, kagikan sa iyang pamilya, ug sa mapintas
nga kalingawan. Unsa gyod kahay hinungdan nii-
ni? [Patubaga.] Gipakita sa Bibliya kon sa unsang
paagi magmalamposon ang panagtiayon. [Basaha
Efeso 5:33.] Gihisgotan niining magasina kon sa
unsang paagi nasalbar ang pipila ka kaminyoon
pinaagi sa pagpadapat sa mga prinsipyo sa Bibli-
ya.”

Makaiikag nga Report sa Kanataran

Tulo ka bag-ong kinatas-ang ihap ang nakab-ot sa Oktubre! Dunay
182,268 ka magmamantala ang nagtaho, lakip niini ang 32,420 ka
regular payunir ug 5,121 ka oksilyare payunir. Sa katibuk-an, 221,-
635 ka pagtuon sa Bibliya ang gidumala. Kini maoy 19,519 nga
mas daghan kay sa Oktubre 2011. Nalipay gayod kita nga daghan
ang midawat sa imbitasyon nga tudloan ni Jehova.—Mig. 4:2.



